დანართი №13 

რისკი №2
 სცენარი 

წყალდიდობა

უხვი ნალექის შედეგად შესაძლოა ადიდდეს და კალაპოტიდან გადმოვიდეს მუნიციპალიტეტში არსებული მდინარეები და ღელეები, რაც საფრთხეს შეუქმნის მოსახლეობას, სავარგულებს, საავტომობილო გზების მონაკვეთებს და ხიდებს. დიდი ალბათობით შესაძლებელია დაზიანდეს შენობა-ნაგებობები და საავტომობილო გზებზე მოხდეს ავტოავარიები, რის გამოც შესაძლებელია მატერიალური ზარალის გაზრდა და მოსალოდნელია მსხვერპლი. შესაძლებელია მწყობრიდან გამოვიდეს ენერგეტიკული ქსელი, დაზიანდეს კავშირგაბმულობის და შეტყობინების სისტემები. 


პერიოდი: ( გაზაფხული - ზაფხული )

 ქ. ოზურგეთიდან, დილის 05:00 საათზე მოსახლეობა იწყებს 112-ზე შეტყობინების გაგზავნას, რომ მთელი ღამის განმავლობაში, უხვი ნალექის შედეგად ადიდდა და კალაპოტიდან გადმოდის მდინარეები სუფსა, ნატანები და ბჟუჟი. (დანართი 13.1)

05:30 საათი: მოსახლეობა იუწყება, რომ ქალაქში არსებული მცირე მდინარეების (ღელეები) კერძოდ „ღელე სკუჩა “და „ნაბჟუარა ღელე “, გადმოვიდა კალაპოტიდან, რის შედეგადაც დაიტბორა: დავით აღმაშენებლის, ფარნავაზ მეფის, ჯავახიშვილის, გურიის, თაყაიშვილის, 26 მაისის, გაბრიელ ეპისკოპოსის, გურამიშვილის, წულაძის, ერისთავის და 9 აპრილის ქუჩების მიმდებარედ არსებული საცხოვრებელი სახლების და კომერციული ობიექტების პირველი სართული. ქალაქში არსებულმა სანიაღვრე არხმა ვერ გაატარა ჭარბი წყლის ნაკადი რამაც ბათუმის ქუჩის მიმდებარედ არსებული საცხოვრებელი სახლების და მე-3 საჯარო სკოლის დატბორვა გამოიწვია.
იტბორება ინფრასტრუქტურული ობიექტები. განსაკუთრებით მძიმე მდგომარეობა იქმნება საცხოვრებელ სახლებში. მოსახლეობა ცდილობს სასაწყობე/სასარდაფე ფართებიდან მატერიალური სიკეთეების გატანას. 
08.00 საათი: დატბორვის არეალი ფართოვდება და წყლის დონე აღწევს ერთ მეტრამდე. დატბორილია 400-მდე საცხოვრებელი სახლი და დაახოებით 45.4 ჰა ტერიტორია. სტიქიის ზონაში მყოფი მოსახლეობა ცდილობს თავი შეაფაროს დატბორილი სახლების მეორე სართულებს, სახურავებს ან შემაღლებულ ადგილებს. წყალმა წაიღო ავტომანქანები. 
ადგილზე მობილიზებული საგანგებო სიტუაციების მართვის სამსახურის და პოლიციის ქვედანაყოფები, იწყებენ მოსახლეობის გამოყვანას უსაფრთხო ზონაში. სსმს-ის თანამშრომლები შესაბამის უწყებებთან ერთად უზრუნველყოფენ სტიქიის ზონიდან ევაკუირებული ადამიანების აღრიცხვას და სტიქიის ზონაში ჩარჩენილი ადამიანების იდენტიფიცირებას.
08.00 საათი: შეკრებილია მუნიციპალური საგანგებო მართვის შტაბი, ყველა სამსახურის ხელმძღვანელ პირს მიეცა შესაბამისი დავალება. პოლიციის თანამშრომლების მიერ გადაკეტილია სტიქიის ზონაში შემავალი ყველა გზა და არეგულირებენ ავტოსატრანსპორტო საშუალებების მოძრაობას, ხმამაღლა მოლაპარაკე ავტომანქანებით აწვდიან ინფორმაციას მოსახლეობას, რომ დარჩნენ ადგილებზე, ავიდნენ შემაღლებულ ადგილებზე, შეინარჩუნონ სიმშვიდე და დაელოდნენ სამაშველო ჯგუფებს.
 მიმდინარეობს მოსახლეობის ევაკუაცია, საჭიროებიდან გამომდინარე უტარდებათ სამედიცინო დათვალიერება. წინასწარ განსაზღვრულ დროებით თავშესაფარში, მოსახლეობის გადაყვანა ხორციელდება მუნიციპალიტეტის მიერ გამოყოფილი სატრანსპორტო საშუალებებით, სადაც ხორციელდება მათი საკვებით, წყლით, პირველადი მოხმარების ნივთებით მომარაგება მუნიციპალიტეტის შესაბამისი სამსახურების მიერ. ადგილზე მობილიზებულია შესაბამისი სამსახურები სხვადასხვა საჭიროების უზრუნველსაყოფად.
დღის განმავლობაში გრძელდება სტიქიის ზონაში ჩარჩენილი მოსახლეობის ძებნა-შველის ღონისძიებები.

მეორე დღე: გარემოს ეროვნული სააგენტოს ინფორმაციით, მომდევნო დღეებში მოსალოდნელია ამინდის გაუმჯობესება და მდინარეებში და არხებში წყლის დონის კლება. შსს სსდ საგანგებო სიტუაციების მართვის სამსახურის ტერიტორიული დანაყოფები ახორციელებენ წყლის ამოტუმბვის სამუშაოებს, მერიის მიერ შექმნილი საექსპერტო ჯგუფები იწყებენ საგანგებო სიტუაციის ზონაში არსებული შენობების ვიზუალურ შემოწმებას, პირველ რიგში ფასდება შენობების სტრუქტურული მდგომარეობა. შესაბამისი სამსახურები უზრუნველყოფენ სასმელი წყლის, ენერგო მომარგების და გაზმომარაგების მდგომარეობის შეფასებას.

მესამე დღე: საგანგებო სიტუაციის ზონაში იწყება აღდგენითი სამუშაოები, ხორციელდება ცოცხალი ძალისა და ტექნიკის მობილიზება გაწმენდითი სამუშაოების უზრუნველსაყოფად. მერიის შესაბამისი სამსახურები უზრუნველყოფენ ჩახერგილი გზების გაწმენდას და ახორციელებენ სტიქიის ზონაში მოხვედრილი მატერიალური ფასეულობების აღრიცხვა/შეფასებას. საავარიო ჯგუფები უზრუნველყოფენ სასმელი წყლის, ენერგო მომარაგების და გაზმომარაგების აღდგენით სამუშაოებს. 

წინამდებარე საგანგებო მართვის გეგმის მიხედვით გამოვლენილი რისკი № 2-ის (წყალდიდობა) ფარგლებში გასატარებელი პრევენციული ღონისძიებები:


პ რ ე ვ ე ნ ც ი ა

პრევენციის უმთავრესი მიზანია და გულისხმობს მუნიციპალური ორგანოების, ორგანიზაციებისა და მოსახლეობის მონაწილეობით, მშვიდობიანობის და საომარი მოქმედებების დროს წარმოქმნილი საგანგებო სიტუაციებისაგან მოსახლეობის სიცოცხლის, ჯანმრთელობის, ქონების და გარემოს დაცვის მიზნით საგანგებო სიტუაციების პრევენციული ღონისძიებების მუდმივად ორგანიზებას.
საგანგებო სიტუაციების პრევენციული ღონისძიებების ორგანიზება ხორციელდება საგანგებო მართვის გეგმების საფუძველზე, საგანგებო სიტუაციების განვითარების სავარაუდო სცენარების მიხედვით. 


არსებული ნორმატიული რეგულაციების საფუძველზე, საგანგებო მართვის გეგმა ითვალისწინებს სპეციალურ მოქმედებებს შეზღუდული შესაძლებლობის მქონე პირთა დაცვის მიზნით, როგორებიც არის:

· შეზღუდული შესაძლებლობის მქონე პირთა იდენტიფიცირება და ინდივიდუალური საჭიროებების განსაზღვრა;
· შეზღუდული შესაძლებლობის მქონე პირთა დაცვის მიზნით შენობის ადაპტირება (გასასვლელების, დროებითი თავშესაფრების, შენობიდან ევაკუირებული პირების უსაფრთხო განთავსების ადგილების მოწყობის თვალსაზრისით);
· შეზღუდული შესაძლებლობის მქონე პირთა ინდივიდუალური საჭიროებებიდან გამომდინარე, სხვა ზომების დაგეგმვა.
· წყალდიდობისას მოქმედებების ინსტრუქციის შემუშავება/კორექტირება/დახვეწა; 


· დეტალური ღონისძიებები იხილეთ ქვემოთ ცხრილში.

რეაგირება

არსებული ინფორმაციის საფუძველზე იგეგმება საგანგებო სიტუაციების შედეგების სალიკვიდაციო და სხვა გადაუდებელი ღონისძიებები, ხდება საჭირო საავარიო-სამაშველო ძალებისა და საშუალებების განსაზღვრა. 
საგანგებო სიტუაციებზე რეაგირების მართვის უზრუნველყოფის ღონისძიებებია:
ა) განგაშის გამოცხადება და შეტყობინება; 
ბ) საველე ოპერაციების ცენტრის გაშლა და საგანგებო რეაგირების ჯგუფების დაკომპლექტება;
გ) საგანგებო სიტუაციების ზონებიდან ინფორმაციის მიღება, გადამუშავება, საგანგებო ვითარების შეფასება და შესაბამისი ღონისძიებების დაგეგმვა;
დ) საგანგებო სიტუაციების ზონებში საგანგებო სიტუაციებზე რეაგირებისა და მათი შედეგების ლიკვიდაციის (საავარიო-სამაშველო, ადამიანთა ძებნის, სამაშველო და სხვა გადაუდებელი სამუშაოების) განხორციელება;
ე) ოპერაციების კოორდინირება;
ვ) ლოგისტიკური უზრუნველყოფა;
ზ) ბრძანებების გაცემა და მათი შესრულების კონტროლი;
თ) ინფორმაციის მართვა;
ი) მოთხოვნების დამუშავება ეროვნული დახმარების შესახებ;
კ) რესურსების მიღება და მართვა;
ლ) რეაგირების ძალების პერსონალის უსაფრთხოების და ჯანმრთელობის დაცვის უზრუნველყოფა;
მ) ფინანსების მართვა;
ნ) დაზვერვითი ოპერაციების ჩატარება, შემფასებელი პერსონალის ან ჯგუფის მოქმედებაში მოყვანა და გეოგრაფიულ-ინფორმაციული სისტემების ამოქმედება (GIS);
ო) საგანგებო სიტუაციების დროს არასამთავრობო ორგანიზაციების გამოყენების ორგანიზება.

დაუყოვნებლივ იწყება საავარიო-სამაშველო, ადამიანთა ძებნის, სამაშველო და სხვა გადაუდებელი სამუშაოების, სამედიცინო დახმარების, საევაკუაციო, გზების გაწმენდის ორგანიზება. 
საგანგებო სიტუაციის ზონაში მოსახლეობის ევაკუაციის უზრუნველყოფის მიზნით იხსნება ევაკუირებულთა შემკრები, საშუალედო, მიმღები პუნქტების. შესაბამისად, ორგანიზება უკეთდება ევაკუირებულთა აღრიცხვის, სამედიცინო დახმარების, სურსათით, ცხოველის საკვებისა და პირველადი მოხმარების საგნებით, წყლის აუცილებელი მარაგით და საცხოვრებლით უზრუნველყოფას.
ორგანიზება უკეთდება მოსახლეობის სახანძრო, საინჟინრო, (საჭიროების შემთხვევაში ქიმიური და რადიაციული), სამედიცინო, ბიოლოგიური და ფსიქოლოგიური დაცვის ღონისძიებებს.


საგანგებო მართვის გეგმის მიხედვით გამოვლენილი რისკი №2-ის (წყალდიდობა) ფარგლებში გასატარებელი რეაგირების ღონისძიებები:

	N
	გასატარებელი ღონისძიებები
	პასუხისმგებელი პირი/ორგანიზაცია
	ღონისძიების განხორცი-ელებაში დამხმარე ორგანიზაცია
	განხორციელების ვადები
	შენიშვნა

	1
	საგანგებო მართვის შტაბის წევრების შეკრება
	შტაბის უფროსი
	
	,,სთ’’+30 წთ
	

	2
	საგანგებო სიტუაციის ზონაში სახანძრო-სამაშველო ჯგუფების გაგზავნა
	სსმს სამსახურის სტრუქტურული ერთეული
	
	,,სთ’’+5 წთ
	

	3
	საგანგებო სიტუაციის ზონიდან მიღებული ინფორმაციის საფუძველზე ვითარების შეფასება
	საგანგებო შტაბი
	
	,,სთ’’+10 წთ
	

	4
	სამაშველო (და საჭიროების შემთხვევაში) ხანძარსაწინააღმდეგო ღონისძიებების გატარება
	„----------“
	
	,,სთ’’+15 წთ
	

	5
	საევაკუაციო ქმედებებში ჩართული პერსონალის, მოსახლეობისა და ადგილზე მყოფი სხვა პირების ინდივიდუალური დაცვის საშუალებებით უზრუნველყოფა
	„----------“
	
	,,სთ’’+20 წთ
	

	6
	მოსახლეობისა და ადგილზე მყოფი სხვა პირების ევაკუაცია საგანგებო სიტუაციის განვითარების ადგილიდან
	„----------“
	
	,,სთ’’+30 წთ
	

	7
	მატერიალურ ფასეულობათა ევაკუაცია უსაფრთხო ზონებში, შესაბამისი დაცვის ორგანიზება
	საგანგებო შტაბი
	
	,,სთ’’+40 წთ
	

	8
	მართვის კავშირგაბმულობის და შეტყობინების სისტემების მუდმივი მზადყოფნის უზრუნველყოფის მიზნით ინფორმაციის დაზუსტება და შესაბამისი ზომების მიღება
	„----------“
	
	,,სთ’’+1სთ
ყოველ საათში განმეორებით
	

	9
	საზოგადოებრივი წესრიგის დაცვის უზრუნველყოფის, მათ შორის სატრანსპორტო მიმოსვლის რეგულირების მიზნით გადაწყვეტილებების მიღება და განკარგულების გაცემა.
	შინაგან საქმეთა სამინისტროს გურიის პოლიციის დეპარტამენტის ოზურგეთის მუნიციპალიტეტის რაიონული სამმართველო
	
	,,სთ’’+1სთ და 30 წთ
	

	10
	საგანგებო სიტუაციების ზონიდან განახლებული ინფორმაციის საფუძველზე საგანგებო ვითარების შეფასება და მიღებული გადაწყვეტილებების საფუძველზე დავალებების გაცემა
	საგანგებო შტაბი
	
	,,სთ’’+2სთ
	

	11
	დახმარების საჭიროების შემთხვევაში წინადადებების მომზადება და ხელმძღვანელობის წინაშე დასახვა
	საგანგებო შტაბი
	
	
	

	12
	ხელმძღვანელობისათვის ანგარიშის მომზადება (დოკუმენტირება) და გაგზავნა.
	
	
	,,სთ’’+6სთ
და შემდგომ ყოველ ექვს საათში
	

	შეზღუდული შესაძლებლობის მქონე პირთა სამოქალაქო უსაფრთხოების სფეროში უზრუნველყოფა

	13
	შეზღუდული შესაძლებლობის მქონე პირთათვის და მათი დამხმარე პერსონალისათვის სათანადო დახმარების აღმოჩენა სხვა პასუხისმგებელი პირების მხრიდან
	„----------“
	
	,,სთ’’+5 წთ
	დრო მითითებულია პირობითად




შეტყობინებისა და კავშირგაბმულობის ორგანიზება

	საგანგებო შტაბის წევრებს და მათ დაქვემდებარებულ პირებს ან/და საგანგებო სიტუაციის ლიკვიდაციაში ჩართულ სახვა პირებს შორის კავშირი ხორციელდება ტელეფონის საშუალებებით. საქალაქო ან მობილური სატელეფონო კავშირგაბმულობის მწყობრიდან გამოსვლის შემთხვევაში კავშირი ხორციელდება სპეციალური რაციებით.

განსაკუთრებული შემთხვევები
[bookmark: _GoBack]	განსაკუთრებულ შემთხვევებში წყალმოვარდნამ შეიძლება გამოიწვიოს ხანძარი ან ნგრევა. ხანძრის წარმოქმნისას ორგანიზებული უნდა იყოს ევაკუაცია და შესრულდეს საგანგებო სიტუაციის დროს წარმოქმნილი განსაკუთრებული შემთხვევებისას გასატარებელი ღონისძიებების გეგმის (ცხრილის (N1) სახით მოცემული ქვემოთ) 1-4 პუნქტებით გათვალისწინებული ქმედებები.
აღდგენა

საგანგებო მართვის გეგმის მიხედვით გამოვლენილი რისკი №2-ის (წყალდიდობა) ფარგლებში გასატარებელი აღდგენის ღონისძიებები:

როდესაც წყლის დონე დაიწევს და ადგილზე მუშაობა გახდება უსაფრთხო, საგანგებო სიტუაციების მართვის სამსახური და მერიის შესაბამისი სამსახურები იწყებენ აღდგენითი სამუშაოების შესრულებას: 
1. საგანგებო სიტუაციების მართვის სამსახური იწყებს დატბორილი სარდაფებიდან და სადგომებიდან წყლის ამოტუმბვას. 
2. საგანგებო სიტუაციების მართვის სამსახური ადგენს შენობების საცხოვრებლად ვარგისიანობას მერიის შესაბამისი სამსახურის წარმომადგენელთან ერთად. 
3. ხორციელდება მატერიალური ფასეულობების გამოტანა დასუფთავება და გამოყოფილ ტერიტორიაზე შეგროვება.
4. მერიის სპეციალური კომისია ადგენს ზარალის ოდენობას.
5. მერიის სამსახურებისა და საგანგებო სიტუაციების მართვის სამსახურის მიერ სტიქიის ადგილზე ხორციელდება გაწმენდითი სამუშაოები, ქვა-ღორღის, ნაშალი მასისა და ჩახერგილი ადგილების გაწმენდა.
6. სპეციალური ტექნიკით იწყება შეგუბებული დაბლობებიდან მდინარის კალაპოტამდე მცირე ზომის არხების გაყვანა რათა შეგუბებული წყალი დაბრუნდეს მდინარეში.
7. ააიპ ოზურგეთის მუნიციპალური მომსახურების ცენტრი იწყებს სანიაღვრე არხების გაწმენდას დაგროვილი ნაგვისგან და საფუძვლიანად ასუფთავებს დატბორილ ქუჩებს და უბნებს. 
8. გაწმენდით სამუშაოებთან ერთად იწყება სამუშაოები დაზიანებული კომუნიკაციების აღსადგენად ელექტროენერგიის, გაზის და წყლის მაგისტრალების აღდგენა-შემოწმება.
